
SAMSTARFSSAMNINGUR UM RÉTTINDASKÓLA OG -FRÍSTUND UNICEF 

Aðilar þessa samnings eru annars vegar UNICEF á Íslandi, kt. 481203-2950, Strandgötu 75, 
220 Hafnarfirði, hér eftir nefnt UNICEF, og hins vegar skóla- og frístundasvið 
Reykjavíkurborgar, kt. 530269-7609.  

1. gr. Markmið og yfirlýsing um samstarf

Aðilar samningsins eru sammála um að hefja samstarf um framkvæmd verkefnisins 
Réttindaskóli og -frístund UNICEF í leikskólunum Jörfa, Hraunborg, Klettaborg, Dalskóla 
leikskóladeild og Sæborg  

Í samstarfinu felst innleiðing á lögum um Barnasáttmála Sameinuðu þjóðanna samkvæmt 
hugmyndafræði Réttindaskóla og -frístundar sem UNICEF hefur þróað. Mennta- og 
barnamálaráðuneytið starfar sem bakhjarl og stuðningsaðili verkefnisins, en er ekki formlegur 
aðili að samningi þessum þar sem ráðuneytið ber hvorki beinar skyldur né nýtur beinna réttinda 
samkvæmt honum.  

Framkvæmd verkefnisins er í höndum stjórnenda ofangreindra starfsstöðva, með reglulegum 
og vel tilgreindum stuðningi UNICEF í formi fræðslu og ráðgjafar sem skilgreindur er nánar í 
viðauka 1 við samning þennan.  

2. gr. Fjárhagsákvæði og viðbótarkostnaður

Skóla- og frístundasvið Reykjavíkurborgar greiðir þátttökugjald til UNICEF að fjárhæð 
2.837.500 kr.  

Greiðsla vegna samningsins fer fram við undirritun samningsins. 

3. gr. Viðurkenning og vörumerkjanotkun

Fyrirhugað er að ofangreindar starfsstöðvar ljúki sínum fyrsta innleiðingarhring Réttindaskóla 
og -frístundar á samningstímanum. Að uppfylltum forsendum verkefnisins geta þær hlotið 
viðurkenningu Réttindaskóla og -frístundar UNICEF. Til þess að viðhalda viðurkenningunni þarf 
að endurnýja hana á þriggja ára fresti. Úttekt UNICEF á Íslandi á árangri innleiðingarinnar er 
forsenda viðurkenningar. Starfsstöðvar sem hlotið hafa slíka viðurkenningu fá leyfi til að nota 
vörumerki Réttindaskóla og -frístundar í kynningarefni sínu. Með undirritun samnings þessa 
samþykkir skóla og -frístundasvið Reykjavíkurborgar að fylgja í hvívetna 
vörumerkjaleiðbeiningum Réttindaskóla og -frístundar sem er að finna í viðauka 1.  

4. gr. Sakavottorð

UNICEF á Íslandi ábyrgist að afla og kanna sakavottorð starfsfólks sem mætir í skóla, 
leikskóla, frístundarheimili og félagsmiðstöðvar á vegum samtakanna og tryggir að þau 
standist kröfur sem leiða af 4. mgr. 10. gr. æskulýðslaga nr. 70/2007. 

5. gr. Trúnaður

UNICEF á Íslandi ábyrgist að starfsfólk þess sem mætir í skóla, leikskóla, frístundarheimili og 
félagsmiðstöðvar á vegum samtakanna sé bundið trúnaðar- og þagnarskyldu um allar 
upplýsingar um nemendur, forsjáraðila, starfsfólk og aðra hagi sem hann fær vitneskju um í 
tengslum við veru sína eða verkefni innan skólans. Þagnarskyldan helst eftir að samstarfi eða 



verkefni lýkur. Framangreint varðar ekki atriði sem varða tilkynningarskyldu skv. IV. kafla 
barnaverndarlaga nr. 80/2002. 

6. gr. Gildistími, framsal, uppsögn og riftun

Samningur þessi tekur gildi við undirritun og er gildistími hans þrjú ár, frá 1. september 2026 til
1. september 2029.  Gengið er út frá því að samningurinn verði endurskoðaður og hugsanlega
endurnýjaður að þeim tíma liðnum. Gerður er fyrirvari af hálfu skóla- og frístundasviðs um að
fjárveitingar skóla- og frístundasviðs eru ákveðnar með fyrirvara um fjárheimildir samkvæmt
fjárhagsáætlun á hverju ári eftir fyrsta ár samningsins.

Samningsaðilum er óheimilt að framselja réttindi sín og/eða skyldur samkvæmt samningi 
þessum, í heild eða hluta, nema að fyrir fram fengnu skriflegu samþykki. 

Komi til verulegra vanefnda af hálfu annars samningsaðilans á skyldum sínum samkvæmt 
samningi þessum eða viðaukum hans, er hinum aðilanum heimilt að rifta samningnum 
fyrirvaralaust. Áður en til riftunar kemur skal þó þeim aðila sem talinn er vanefna samninginn 
veittur minnst 15 daga skriflegur frestur af gagnaðila sínum til að ráða bót á vanefndinni, sé 
hún þess eðlis að úr henni verði bætt.  

Samningurinn er uppsegjanlegur af hálfu beggja samningsaðila með fjögra mánaða fyrirvara 
og miðast uppsögn við mánaðarmót. 

7. gr. Ágreiningur og varnarþing

Aðilar lýsa yfir vilja sínum og ætlun um að viðhafa gott samstarf með réttindi barna að 
leiðarljósi. Rísi ágreiningur milli aðila um framkvæmd eða túlkun samnings þessa skulu þeir 
leitast við að leysa hann í stjórnsýslulegri sátt. Náist ekki samkomulag og kjósi aðilar að leggja 
deiluna fyrir dómstóla skal mál rekið fyrir Héraðsdómi Reykjavíkur.  

8. gr. Reglur um styrki

Um samning þennan fer eftir reglum Reykjavíkurborgar um styrki sem eru meðfylgjandi í 
viðauka 3. 

9. gr. Aðrir samningar aðila

Með samningi þessum staðfesta aðilar að samningur dags. 29. september 2026 hafi ekki tekið 
gildi og hafi engin réttaráhrif milli aðila.  

10. gr. Óviðráðanleg ytri atvik
Hvorugur aðili verður talinn hafa brotið gegn samningi þessum, þegar honum er ókleift 
að uppfylla samningsskyldur sínar vegna atvika, sem rekja má til óviðráðanlegra ytri atvika 
(force majeure), s.s. vegna alvarlegra slysa, stríðsátaka, náttúruhamfara, deilna á 
vinnumarkaði, fyrirmæla stjórnvalda eða annarra óvæntra og ófyrirséðra atvika, sem 
samningsaðilum er ekki unnt að fyrirbyggja.

11. gr. Rafræn undirritun
Samningur þessi er undirritaður með fullgildri rafrænni undirskrift í samræmi við ákvæði 
laga nr. 55/2019 um rafræna auðkenningu og traustþjónustu fyrir rafræn viðskipti og 
reglugerð (ESB) 910/2014 um sama efni. Með undirritun ábyrgjast viðkomandi 
einstaklingar jafnframt að þeir hafi umboð til að skuldbinda aðila, með þeim hætti sem 
samningurinn gerir ráð fyrir.



 Viðauki 1  

Fræðsla og ráðgjöf UNICEF á Íslandi 

Starfsfólk UNICEF á Íslandi veitir stuðning í formi ráðgjafar og fræðslu á meðan á innleiðingu 
Réttindaskóla og -frístunda stendur. Það er á ábyrgð stjórnenda starfsstöðva að sækja þann 
stuðning sem býðst.    

Stuðningur sem Réttindaskóli og -frístund UNICEF veitir: 

• Persónuleg handleiðsla og ráðgjöf varðandi verkefni innleiðingarinnar

• Rafræn námskeið, handbækur og stuðningsefni UNICEF Akademíunnar

• Sameiginlegir fræðslufundir fyrir umsjónarmenn Réttindaskóla og -frístundar

• Árleg Barnaréttindavinnustofa fyrir stjórnendur, umsjónarmenn og annað starfsfólk

• Aðgangur að innri verkefnasíðu

• Mælingar og eftirlit, m.a. aðgangur og úrvinnsla spurningakannana og úttekt á árangri

Innifalið í þátttökugjaldi er jafnframt handbók, fáni, viðurkenningarskjal og kynningarstandur.  

Miðað er við að það taki tvö ár að vinna að fyrstu viðurkenningu Réttindaskóla og -frístundar. 
Grunnskóli, frístundaheimili og félagsmiðstöð sækja saman um viðurkenningu. Ef það verða 
tafir á framkvæmdinni er hægt að fresta úttekt um eitt ár til þess að ljúka innleiðingu og sækja 
um viðurkenningu. Ef ekki tekst að ljúka viðurkenningu innan samningstímabilsins er 
samningur endurnýjaður og þátttökugjald greitt aftur.   

Endurmat á viðurkenningu fer fram á þriggja ára fresti og er kostnaðurinn við endurmat 150.000 
kr. og er sá kostnaður greiddur af starfsstöðvum. Ef ekki er óskað eftir endurmati þremur árum 
eftir viðurkenningu missa þátttakendur viðurkenningu sína sem Réttindaskóli og -frístund eða 
Réttindaskóli UNICEF á leikskólastigi. Athugið að grunnskóli, frístundaheimili og/eða 
félagsmiðstöð þurfa að sækja saman um endurmat.   



Viðauki 2   

Vörumerkjaleiðbeiningar    

Þegar leikskóli, grunnskóli, frístundaheimili eða félagsmiðstöð (hér eftir starfsstöð) hlýtur 
viðurkenningu sem Réttindaskóli og – frístund UNICEF má nota vörumerki Réttindaskóla og – 
frístundar  á gildistíma viðurkenningarinnar, eða í þrjú ár eftir að hún er veitt. Meðfylgjandi eru 
leiðbeiningar um notkun vörumerkis Réttindaskóla og – frístundar og samþykkja aðilar með 
undirritun samkomulagsins að fylgja leiðbeiningum þessum í hvívetna.    

Verkefnið heitir Réttindaskóli og -frístund UNICEF. Merkin (e. logo) eru eign UNICEF og reglur 
um notkun þeirra fylgja reglum um vörumerkjastjórnun UNICEF. Tvær útgáfur eru til af merkinu. 
Annað er merkt Réttindaskóla og -frístund og er ætlað grunnskólum, frístundaheimilum og 
félagsmiðstöðvum. Hitt er merkt Réttindaskóla og er ætlað leikskólum. Bæði merkin eru 
samtvinnuð UNICEF-merkinu, hlið við hlið. Merkið er til í þremur litum. Þetta eru einu útgáfur 
merkjanna sem má nota.    

Ekki má tvinna merki Réttindaskóla og -frístundar saman við merki samstarfsaðila né breyta 
merkinu. Merki Réttindaskóla og -frístundar má hins vegar nota ásamt merkjum 
samstarfsaðila.   

                       

                         

Reglur um notkun merkis Réttindaskóla og -frístundar eru:    

• Þegar starfsstöð hefur hlotið viðurkenningu UNICEF á Íslandi sem Réttindaskóli og -
frístund má nota merkið opinberlega.    

• Starfsstöð er heimilt að nota merkið í þrjú ár í senn. Til þess að fá heimild til að nota 
það lengur þarf að sækjast eftir endurnýjun á viðurkenningu frá UNICEF á Íslandi.    

• Ef starfsstöð uppfyllir ekki skilyrði fyrir endurnýjun á viðurkenningu frá UNICEF á Íslandi 
ber henni að fjarlægja merki Réttindaskóla og -frístundar af öllu kynningarefni og af 
öllum miðlum, þ.m.t. heimasíðu og tölvupósti, og fjarlægja fána. Viðurkenningarskjöl 
mega áfram hanga uppi, enda merkt ártali síðustu viðurkenningar.    

• Starfsstöð og öðrum aðilum er óheimilt að breyta vörumerki Réttindaskóla og -
frístundar og skulu fylgja reglum um notkun merkisins í hvívetna.    

• Óheimilt er að framleiða varning með merkjum UNICEF nema að höfðu samráði við 
UNICEF á Íslandi.    

 

 

 




